
Проектот ЗАЈАКНАТИ МЛАДИ - НОВИ МОЖНОСТИ! е дел од мрежата “WB&T for
EmploYouth” финансиран од Европската Унија и имплементиран од Фондација Ana
and Vlade Divac (Србија), Prima Association (Црна Гора), Youth Alliance - Krusevo
(Северна Македонија), Partners Albania for Change and Development (Албанија) и
Community Volunteers Foundation (Турција) во соработка со “Youth Bank Hub for
Western Balkan and Turkey” network.

           Прирачникот со алатки за вработливост на НЕЕТ млади (млади луѓе кои не се
вклучени во образование, не се вработени или не посетуваат обуки, NEET - "Not in
Education, Employment or Training") е изработен во рамките на проектот ЗАЈАКНАТИ
МЛАДИ - НОВИ МОЖНОСТИ!   
          Проектот ЗАЈАКНАТИ МЛАДИ - НОВИ МОЖНОСТИ! има цел да ги адресира
посебните предизвици во врска со вработувањето и социјалната инклузија на
маргинализираните млади лица од руралните средини во Пелагонискиот регион, да
понуди помош и поддршка во тој процес и да ги поддржи креаторите на политики во
осмислувањето адекватни инструменти за поддршка на преминот на младите луѓе
кон вработување.
          Очекуваното влијание на овој Прирачник е преку холистички модел да се
овозможи споделување на знаењето за начините за зголемување на вработливоста и
социјалната вклученост на НЕЕТ млади луѓе. Целта на Прирачникот е да дизајнира
пристап кој ќе помогне во активирање на младите НЕЕТ, нивно насочување и
конктретни алатки усогласени на потребите на младите при што фокусот е ставен на
помош при нивното транзитирање од формално образование кон вработување или
кон понатамошно образование и обуки. 
         Преку користење на алатките, методите и вежбите за идентификување,
поттикнување и зголемување на сопствениот потенцијал и сопственото
претставување, прикажани во овој Прирачник, НЕЕТ младите може да се подготват
за пристап на пазарот на трудот, како и за преставување и аплицирање на истиот.
        Прирачникот е поделен во 5 сегементи и тоа: првиот дел се однесува на чекорите
на кариерно планирање кои треба да ги следат младите луѓе, потоа следи делот со
маркетинг алатки за претставување и аплицирање, третиот и четвртиот дел се
однесуваат на дел од клучните вештини кои треба да ги развиваат младите, а тоа се
развивање на комуникациски вештини, решавање на проблеми и критичко мислење
и последниот дел од оваа Публикација се однесува на дигиталното претставување.
       Прирачникот може да го употребуваат сите млади луѓе кои се на почетокот од
своето кариерено планирање или пак кои сакаат да направат самооценување во
својот кариерен развој. Исто така, овој Прирачник може да се употребува и од
младински работници и организации кои работат на полето на млади и даваат
поддршка во личниот и професионалниот развој на младите.

